(o]
N
O

N~

S

=2}
b3

2
X
Q

Yo}
[
(=2

“r

—

X
[&}

?

—
—
(&}
@

()]
—

Ke]

2,
D

Yo}
N

]

o}

Q

L

>

@)

DOG Diario Oficial de Galicia

DOG Num. 103 Xoves, 1 de xuno de 2023 Pax.33714

+ + +
+ + +

VI. ANUNCIOS
A) ADMINISTRACION AUTONOMICA

VICEPRESIDENCIA PRIMEIRA E CONSELLERIA DE ECONOMIA, INDUSTRIA
E INNOVACION

RESOLUCION do 24 de abril de 2023, da Direccién Xeral de Planificacién
Enerxética e Recursos Naturais, pola que se outorga autorizacion administrativa
previa e autorizacion administrativa de construcion as instalacions relativas ao
proxecto do parque edlico Felga, sito nos concellos de Aranga, Coirés e Oza-
Cesuras, promovido por Greenalia Wind Power, S.L.U. (expediente IN408A
2017/019).

Examinado o expediente iniciado por solicitude de Greenalia Power, S.L.U., en relacion
coas autorizacions administrativas previa e de construcién do parque edlico Felga, constan
0s seguintes

Antecedentes de feito:

Primeiro. O 26.10.2017 a promotora, Greenalia Power, S.L.U., solicitou as autoriza-
cions administrativas previa e de construcion, a declaracion de utilidade publica, en concre-
to, e a aprobacion do proxecto sectorial para o parque edlico Felga, sito nos concellos de
Aranga, Coirés e Oza-Cesuras (A Corufia), ao abeiro da Lei 8/2009, do 22 de decembro,
pola que se regula o aproveitamento edlico en Galicia e se crean o canon edlico e o Fondo
de Compensacion Ambiental (en diante, Lei 8/2009).

Segundo. O 5.2.2018 a Direccion Xeral de Enerxia e Minas (actualmente, Direccion
Xeral de Planificacién Enerxética e Recursos Naturais; en adiante, esta direccion xeral)
notificoulle & promotora o cumprimento dos requisitos establecidos nos artigos 30 e 31 da
Lei 8/2009, quen achegou, 0 6.2.2018, o xustificante de pagamento das taxas correspon-
dentes a autorizacion administrativa das instalaciéns de parques edlicos, de acordo co
artigo 33 da dita lei.

Terceiro. O 7.2.2019 esta direccidon xeral tomou razén do cambio de denominacion
social de Greenalia Power, S.L.U. a favor de Greenalia Wind Power, S.L.U. (en adiante,
promotora).

Cuarto. 0O 12.2.2020 a promotora solicitou unha modificacion substancial do parque
eolico Felga. Con caracter xeral, a modificacién solicitada consiste na incorporacién ao

proxecto dun centro de seccionamento e control. O 14.5.2020 esta direccién xeral notifi-
coulle a promotora a admision a tramite desta modificacion.

Quinto. O 19.5.2020 esta direccion xeral solicitou os informes recollidos nos arti-
gos 33.4 e 33.5 da Lei 8/2009 (da versién anterior & ultima modificacion da lei conforme
a Lei 9/2021, do 25 de febreiro, de simplificacion administrativa e de apoio a reactivacion
econdmica de Galicia). A este respecto:

* O 25.6.2020 a Direccion Xeral de Ordenacioén do Territorio e Urbanismo (DXOTU)
emitiu o informe referido no artigo 33.5 da Lei 8/2009, no cal se conclie que as posicidons
dos aeroxeradores cumpren a distancia minima de 500 m a nucleos de poboacion regu-
lada no punto 3.1 do PSEGA (Plan sectorial edlico de Galicia) respecto das delimitacions
dos nucleos rurais, solo urbano e solo urbanizable. Asi mesmo, recolle os organismos que
deberan emitir informe para a aprobacion definitiva do proxecto sectorial.

* 0 26.6.2020 a Direccion Xeral de Calidade Ambiental, Sostibilidade e Cambio Climati-
co (en diante, érgano ambiental) emitiu o informe referido no artigo 33.4 da Lei 8/2009, no
cal se indica o procedemento ambiental que se seguira e se recollen os organismos que se
consultaran durante a fase de informacién publica.

Sexto. 0 3.9.2020 e o0 7.9.2020 a promotora, como resposta a un requirimento desta
direccién xeral, achegou documentacion técnica complementaria e o xustificante de paga-
mento da taxa de tramitacién do proxecto sectorial.

Sétimo. O 9.9.2020 esta direccion xeral remitiulle a documentacién do proxecto do
parque edlico Felga a Xefatura Territorial da Corufia desta conselleria (en diante, xefatura
territorial) para a continuacién da tramitacion do expediente, de acordo co establecido no
artigo 33 da Lei 8/2009.

Oitavo. 0O 14.10.2020 a xefatura territorial ditou acordo polo que se someteron a infor-
macion publica a solicitude de autorizacion administrativa previa, a declaracién de utilidade
publica, en concreto, a necesidade de urxente ocupacion que iso implica, a autorizacion
administrativa de construcion, o proxecto sectorial de incidencia supramunicipal (proxecto
de interese autondmico) e o estudo de impacto ambiental do proxecto do parque edlico
Felga, nos concellos de Aranga, Coirds e Oza-Cesuras.

O dito acordo publicouse no Diario Oficial de Galicia do 11.11.2020 e no xornal La Voz
de Galicia do 11.11.20201. Asi mesmo, permaneceu exposto ao publico nos taboleiros de

XUNTA
DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




(o]
N
O

N~

S

=2}
b3

2
X
Q

Yo}
[
(=2

“r

—

X
[&}

?

—
—
(&}
@

()]
—

Ke]

2,
D

Yo}
N

]

o}

Q

L

>

@)

DOG Diario Oficial de Galicia

DOG Num. 103 Xoves, 1 de xuno de 2023 Pax.33716

+ + +
+ + +

anuncios dos concellos afectados (Aranga, Coirds e Oza-Cesuras) e nas dependencias da
xefatura territorial, que emitiron os correspondentes certificados de exposicion publica. Asi
mesmo, o dito acordo estivo exposto no portal web desta conselleria.

Durante o periodo de informacién publica, asi como durante a tramitacion do expedien-
te, presentaronse alegaciéns, das cales se deu traslado & promotora, quen presentou a sta
contestacion a elas.

Noveno. Durante a tramitacién do procedemento, e de acordo co establecido no arti-
go 33 da Lei 8/2009, a xefatura territorial remitiulles, para a emisién dos correspondentes
condicionados técnicos, as separatas do proxecto de execucidon do referido parque edlico
as seguintes entidades: Concello de Aranga, Concello de Coirds, Concello de Oza-Cesu-
ras, Direccion Xeral de Planificacion e Ordenacion Forestal, Redes de Telecomunicacion
Galegas Retegal, S.A., Cellnex Telecom (Retevision I, S.A.U.) e Direccién Xeral de Defen-
sa do Monte.

A seguir relacidnanse as entidades que emitiron, nas datas que se indican, os corres-
pondentes condicionados técnicos: Concello de Coirés o 28.1.2021, Direccion Xeral de
Planificacion e Ordenacion Forestal 0 18.1.2021, Redes de Telecomunicacion Galegas Re-
tegal, S.A. 0 4.12.2020, Retevisién I, S.A.U. 0 5.3.2021, 0 12.4.2021 e o0 31.5.2021, e Di-
reccion Xeral de Defensa do Monte o0 16.2.2023. A promotora prestou a sua conformidade
aos condicionados emitidos.

O Concello de Aranga emitiu dous informes, 0 28.12.2020 e 0 3.5.2021, e o Concello de
Oza-Cesuras un informe, 0 22.12.2020, nos cales, ademais de fixar o condicionado técni-
co, formulan cuestions ou reparos de caracter ambiental, de compatibilidade urbanistica e
doutra indole, como as relativas as afecciéns. A promotora prestou a sia conformidade co
condicionado técnico e deu resposta ao resto de cuestidns. A respecto destas, hai que indi-
car que pertencen a procedementos que non son obxecto desta resolucién (procedemento
ambiental, resolto coa formulacién da DIA e cuxo condicionado é de obrigado cumprimento
para a promotora, e procedementos de aprobacion do proxecto de interese autondémico e
de declaracion de utilidade publica, en concreto, pendentes de resolver).

Décimo. O 10.11.2021 a xefatura territorial, logo de rematada a instrucion do expe-
diente e de acordo co artigo 33.16 da Lei 8/2009, deu traslado del a esta direccion xeral
para os efectos de continuar coa sua tramitacion, e xuntou o informe do Servizo de Enerxia
e Minas da xefatura territorial, do 10.11.2021, no cal se recolle un resumo da tramitacion.

Décimo primeiro. Con respecto ao estudo de impacto ambiental (EslA), solicitaronse
informes aos seguintes organismos: Augas de Galicia, Axencia Turismo de Galicia, Con-
cello de Aranga, Concello de Coirés, Concello de Oza-Cesuras, Direccion Xeral de Emer-
xencias e Interior, Direccion Xeral de Patrimonio Cultural, Direccion Xeral de Patrimonio
Natural, Direccion Xeral de Saude Publica e Instituto de Estudos do Territorio.

0 6.6.2022 esta direccion xeral, de acordo co disposto no artigo 39 da Lei 21/2013,do 9
de decembro, de avaliacion ambiental, deu traslado do expediente ao érgano ambiental,
para os efectos de tramitar a declaracién de impacto ambiental (DIA).

O d6rgano ambiental resolveu, o 4.11.2022, formular a DIA do parque edlico Felga, nos
concellos de Aranga, Coirds e Oza-Cesuras (A Corufia), promovido por Greenalia Wind
Power, S.L.U. (clave 2018/0043), que se fixo publica mediante o Anuncio do 8 de novembro
de 2022 do 6rgano ambiental (DOG num. 223, do 23.11.2022).

Décimo segundo. O 2.2.2023 esta direccion xeral, para os efectos da emisién das
autorizacidons administrativas previa e de construcion, requiriulle a promotora o proxecto de
execucion refundido resultante como consecuencia dos diversos condicionados técnicos e
alegacions realizadas polos distintos organismos durante o proceso de informacién publi-
ca, asi como, se é o caso, as separatas técnicas refundidas.

En resposta a este requirimento, o 14.2.2023 a promotora achegou o proxecto de exe-
cucién refundido, xunto coa declaracién responsable indicando que este non orixina novas
afeccidns respecto as separatas sobre as cales xa se emitiu informe, polo que non cémpre
solicitar novos informes aos devanditos organismos.

Décimo terceiro. O 23.2.2023 esta direccion xeral solicitoulle o informe previsto no ar-
tigo 33.16 da Lei 8/2009, en relacion co proxecto de execucion refundido, a xefatura territo-
rial, quen cursou un requirimento a promotora para corrixir ou completar a documentacion
técnica, que foi atendido por este 0 23.3.2023.

A xefatura territorial emitiu o referido informe o0 24.3.2023 (remitido a esta direccién
xeral 0 28.3.2023), de caracter desfavorable, onde se pon de manifesto a existencia de

afeccidns a novos organismos (reflectidas no proxecto ou detectadas en visita de campo).

Esta direccion xeral deulle traslado a promotora do dito informe da xefatura territorial
0 11.4.2023, requirindolle a presentacion das separatas reflectidas nel, quen contestou, o

12.4.2023 e 0 13.4.2023, achegando as novas separatas do proxecto de execucioén refun-
dido para os seguintes organismos: Augas de Galicia, Demarcacién de Estradas do Estado
en Galicia, UFD Distribucion Electricidad, S.A. e Telefénica de Espana, S.A.U.

Décimo cuarto. O 24.2.2023 a promotora presentou o acordo de promotores para a
tramitacion, construcion e explotacion das infraestruturas necesarias para a conexion a
rede de transporte de electricidade na subestacién Mesén do Vento 220 kV, titularidade
de Red Eléctrica de Espafia, S.A.U., de acordo co establecido no artigo 123.2 do Real
decreto 1955/2000, do 1 de decembro, polo que se regulan as actividades de transporte,
distribucion, comercializacion, subministracion e procedementos de autorizacion de insta-
lacions de enerxia eléctrica.

Décimo quinto. O 22.3.2023 esta direccion xeral solicitoulle o informe previsto no ar-
tigo 33.7 da Lei 8/2009, en relacidon co proxecto de execucion refundido, 8 DXOTU, quen
emitiu informe, 0 5.4.2023, no cal se conclue que todos os aeroxeradores cumpren a dis-
tancia minima de 500 m coas diferentes delimitaciéns do solo de nucleo rural, urbano e
urbanizable.

Décimo sexto. O 13.4.2023 e 0 14.4.2023, de acordo co establecido no artigo 33 da
Lei 8/2009, esta direccion xeral remitiulles, para a emision dos correspondentes condicio-
nados técnicos, as separatas do proxecto de execucién refundido do referido parque edlico
as novas entidades (Augas de Galicia, Demarcacion de Estradas do Estado en Galicia,
UFD Distribucion Electricidad, S.A. e Telefonica de Espana, S.A.U.).

Todas estas entidades emitiron os correspondentes condicionados técnicos nas datas
indicadas a seguir: Augas de Galicia o 18.4.2023, Demarcacion de Estradas do Estado
en Galicia 0 20.4.2023, UFD Distribucion Electricidad, S.A. 0 19.4.2023 e Telefénica de
Espafia, S.A.U. 0 17.4.2023. A promotora prestou a sua conformidade aos condicionados
emitidos.

Décimo sétimo. O 21.4.2023 esta direccion xeral deulle traslado a xefatura territorial
da documentacion integrante da tramitacion realizada para as novas separatas, para os
efectos de que emita novamente o informe previsto no artigo 33.16 da Lei 8/2009, tendo en
conta a documentacion trasladada.

A xefatura territorial emitiu o referido informe o0 24.4.2023 (remitido a esta direccion xeral
na mesma data), no cal se conclue o seguinte: «[...] non se atopan impedimentos para que

se continue coa tramitacién do parque segundo o recollido no Proxecto de execucion do
parque edlico Felga, nos termos municipais de Aranga, Coirds e Oza-Cesuras (A Corufia)
(febreiro 2023), supeditado a que se cumpran os condicionados expostos nos informes dos
organismos afectados».

Décimo oitavo. O parque edlico Felga conta cos dereitos de acceso e conexién a rede
para unha potencia de 21 MW, segundo informes do xestor da rede do 11.3.2019 e do
8.6.2020.

Aos antecedentes de feito descritos sonlle de aplicacién os seguintes
Fundamentos de dereito:

Primeiro. A Direccion Xeral de Planificacion Enerxética e Recursos Naturais € com-
petente para resolver este procedemento con fundamento no Decreto 116/2022, do 23
de xufo, polo que se establece a estrutura organica da Vicepresidencia Primeira e Con-
selleria de Economia, Industria e Innovacion (DOG num. 126, do 4 de xullo), no Decre-
to 58/2022, do 15 de maio, polo que se establece a estrutura organica da Xunta de Galicia
(DOG num. 94, do 16 de maio) e na Lei 8/2009, do 22 de decembro, pola que se regula o
aproveitamento edlico en Galicia e se crean o canon edlico e o Fondo de Compensacion
Ambiental, na Lei 4/2014, do 8 de maio (DOG num. 92, do 15 de maio), na Lei 5/2017,
do 19 de outubro, de fomento da implantacion de iniciativas empresariais en Galicia (DOG
num. 203, do 25 de outubro), e na Lei 9/2021, do 25 de febreiro, de simplificacion adminis-
trativa e de apoio a reactivacién econémica de Galicia (DOG num. 39, do 26 de febreiro),
e polo artigo 39 da Lei 18/2021, do 27 de decembro, de medidas fiscais e administrativas
(DOG num. 251, do 31 de decembro).

Segundo. No expediente instruido para o efecto cumprironse os tramites de proce-
demento establecidos na Lei 24/2013, do 26 de decembro, do sector eléctrico, no Real
decreto 1955/2000, do 1 de decembro, polo que se regulan as actividades de transporte,
distribucion, comercializacion, subministracion e procedementos de autorizaciéon de ins-
talacions de enerxia eléctrica, na Lei 8/2009, do 22 de decembro, pola que se regula o
aproveitamento edlico en Galicia e se crean o canon edlico e o Fondo de Compensacion
Ambiental, na Lei 39/2015, do 1 de outubro, do procedemento administrativo comun das
administraciéns publicas, e demais normas vixentes de aplicacion.

Terceiro. En relacién coas alegacions presentadas durante a tramitacion do expe-
diente, o 13.3.2023 a xefatura territorial remitiu informe complementario de tramitacion,

do 13.3.2023, no cal se recolle a resposta a estas, a cal se incorpora textualmente a esta
resolucion.

«a) A Lei 21/2013, do 9 de decembro, de avaliacién ambiental, define o fraccionamento
de proxectos como o «mecanismo artificioso de division dun proxecto co obxectivo de evi-
tar a avaliacién de impacto ambiental ordinaria, no caso de que a suma das magnitudes
supere os limiares establecidos no anexo I». O pretendido fraccionamento teria como fin
ultimo eludir a avaliacion ambiental ordinaria. Porén, no caso de parques eélicos préoximos
entre si, non é posible (mediante o fraccionamento) evitar o seu sometemento ao procede-
mento ordinario de avaliacién ambiental, pola obriga de considerar os efectos sinérxicos ou
acumulativos con outros parques xa construidos e/ou avaliados.

Asi, no ambito dos parques edlicos, o referido anexo | establece que estaran sometidas
a avaliacion ambiental ordinaria, entre outras, as «instalacions para a utilizacion da forza
do vento para a producién de enerxia (parques edlicos) que tefian 50 ou mais aeroxera-
dores, ou que tefian mais de 30 MW ou que se atopen a menos de 2 quildbmetros doutro
parque edlico en funcionamento, en construcion, con autorizacion administrativa ou con
declaracion de impacto ambiental».

Polo tanto, no caso das instalaciéns de aproveitamento eélico, o fraccionamento que se
alega de adverso non produce os efectos denunciados (evitar que o proxecto tefia que ser
sometido a unha avaliacién ambiental ordinaria).

Por outra banda, a Lei 21/2013 obriga a que os estudos de impacto ambiental que pre-
senten os promotores deban recoller os efectos sinérxicos ou acumulativos derivados da
existencia doutros parques edlicos ou outro tipo de instalacions nas proximidades. Polo
tanto, ese suposto «fraccionamento» dos proxectos non evita que a avaliacidon ambiental
deba ter en conta o efecto derivado da proximidade doutras instalacions e infraestruturas.

O proxecto do parque edlico conta cun estudo de sinerxias incluido no estudo de impac-
to ambiental cunha zona de estudo nun raio de 5 quildmetros dos parques edlicos e lifias
eléctricas situadas na sua contorna, entre eles os parques edlicos en funcionamento ou en
proxecto Gato, Seselle, Feas, Penas Boas e Fontella e as suas linas de evacuacion.

Cdompre sinalar que nada impide, desde o punto de vista da lexislacion ambiental e do
sector eléctrico, a execucion de parques proximos entre si por parte dun mesmo ou distin-
tos promotores e compartindo certas instalaciéns.

XUNTA
DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




(o]
N
O

N~

S

=2}
b3

2
X
Q

Yo}
[
(=2

“r

—

X
[&}

?

—
—
(&}
@

()]
—

Ke]

2,
D

Yo}
N

]

o}

Q

L

>

@)

DOG Diario Oficial de Galicia

DOG Num. 103 Xoves, 1 de xuno de 2023 Pax. 33721

Asi o declarou o Tribunal Supremo na sta Sentenza do 11 de decembro de 2013 cando
di que «... unha cousa é que os distintos elementos e instalacions dun parque edlico deban
ter unha consideracion unitaria e outra que iso impida que poidan existir parques proximos
e que estes poidan compartir a localizacion dalguns elementos ou a lifia de vertedura a
rede».

Pola contra, tanto a Lei 24/2013, do 26 de decembro, do sector eléctrico, como o Real
decreto 1955/2000, do 1 de decembro, polo que se regulan as actividades de transporte,
distribucion, comercializacion, subministracion e procedementos de autorizacion de insta-
lacidns de enerxia eléctrica, asi como o Real decreto 1183/2020, do 29 de decembro, de
acceso e conexion as redes de transporte e distribucion de enerxia eléctrica, obrigan a que
se compartan as infraestruturas de evacuacioén, precisamente para evitar un maior impac-
to ambiental. En concreto, a disposicion derradeira segunda do Real decreto 1183/2020,
modifica o Real decreto 1955/2000 para condicionar a autorizacion administrativa das in-
fraestruturas de evacuacion a presentacion, por parte dos titulares das ditas lifias de eva-
cuacion, dun documento que acredite a existencia dun acordo vinculante para o seu uso
compartido por parte de todos os titulares de permisos de acceso e conexién na mesma
posicion de lifia. En palabras do Alto Tribunal, na devandita Sentenza do 11 de decembro
de 2013, «non poderia darse un tratamento separado a grupos de aeroxeradores de for-
ma artificiosa e tratalos como parques auténomos, ou duplicar instalaciéns co mesmo fin,
pois isto comportaria efectivamente unha fraude de lei que, a marxe do seu maior impacto
ambiental, poderia supofer unha alteracion da competencia ou unha evitacién de maiores
exixencias ambientais».

Pola sua parte, a Lei 8/2009 define parque edlico como a instalaciéon de producion de
electricidade a partir de enerxia edlica, constituida por un ou varios aeroxeradores inter-
conectados electricamente con lifias propias, que comparten unha mesma estrutura de
accesos e control, con medicion de enerxia propia, asi como coa obra civil necesaria. Polo
tanto, de acordo con esta definicién, pode colixirse o caracter unitario dun parque e con-
siderarse auténomo e independente sempre que tefia capacidade de funcionamento se-
parado, sen prexuizo de que comparta infraestruturas de evacuacion con outros parques.
E mais, compartir infraestruturas de evacuacion supdn, como é léxico, un menor impacto
ambiental, obxectivo que hai que perseguir neste tipo de instalacions. Nesta mesma lifia, a
utilizacién de accesos comuns supdn un uso mais racional do terreo, reducindo a superfi-
cies afectadas polas instalacions.

No que respecta a definicién de instalacions de conexién, a Lei 8/2009 remitese ao esta-
blecido no artigo 30 do mencionado Real decreto 1955/2000, do 1 de decembro, entenden-

do por instalaciéns de conexion de centrais de xeracion aquelas que sirvan de ligazén entre
unha ou varias centrais de xeracion de enerxia eléctrica e a correspondente instalacion de
transporte ou distribucion, incluindo lifias e subestaciéns.

b) No que respecta as alegaciéns de caracter ambiental, hai que indicar que estas cues-
tions foron tidas en conta na declaraciéon de impacto ambiental emitida pola Direccién Xeral
de Calidade Ambiental, Sostibilidade e Cambio Climatico o0 4.11.2022, e onde se recollen
as condicions desde un punto de vista ambiental nas cales se pode desenvolver o proxec-
to, asi como as medidas correctoras e compensatorias necesarias e a necesidade dun plan
de vixilancia ambiental.

Durante o tramite de avaliacién de impacto ambiental a que o proxecto foi sometido, re-
cibironse informes dos seguintes organismos: concellos de Coirds, Aranga e Oza-Cesuras,
direccidns xerais de Patrimonio Cultural, de Patrimonio Natural, de Emerxencias e Interior,
e da Direccion Xeral de Saude Publica, do Instituto de Estudos do Territorio, da Axencia
Turismo de Galicia e de Augas de Galicia.

¢) En canto as afecciéns ao medio hidrico, o organismo Augas de Galicia emitiu infor-
me favorable 0 23.12.2021, sempre que se tefian en conta os condicionantes contidos no
informe.

Durante os procesos de execucién dos traballos de desenvolvemento e implantacion da
actuacién proposta, de cara a non afeccion ao dominio publico hidraulico, deberan consi-
derarse as directrices sinaladas no informe, asi como as indicadas no documento sometido
a informe.

d) No expediente consta informe da Direccion Xeral de Saude Publica do 15.4.2021 que
consideran que «Na analise da documentacién sobre o estudo de impacto ambiental des-
envolvida no noso informe, comprébase que a promotora recolle aqueles impactos ambien-
tais que poden ter repercusion sobre a saude das persoas e refire medidas protectoras,
correctoras e de seguimento ambiental deles. No referente ao estudo de afeccions elec-
tromagnéticas e do efecto da escintilacion de sombras, valorada a documentacion presen-
tada, as referencias bibliograficas e normativas mencionadas e consultada unha revision
de regulacions e guias de diferentes paises sobre o impacto da escintilacion de sombras,
considérase que, de se cumpriren os estandares e medidas de seguimento referidos, de-
beriase de asegurar a ausencia de efectos significativos sobre a saude da poboacién.

e) No que respecta as posibles afeccions ao medio forestal derivadas da execucién do
proxecto, o Servizo de Montes informou 0 19.11.2020 e 18.1.2021 de que o parque edlico
afecta 2 montes de utilidade publica e un monte vecifial en man comun.

De acordo cos datos do Servizo de Montes e o informe emitido polo Distrito Forestal Il,
as obras causaran afeccions ao monte Gato de Ois, propiedade do Concello de Coirés, e
ao monte Gato, propiedade do Concello de Oza-Cesuras. Ambos os montes pertencen ao
Catalogo de montes de utilidade publica. Debido & natureza demanial destes montes, que
resultaran nunha porcion da sua superficie afectados pola construcion do parque edlico,
sera preciso tramitar concesions administrativas para o desenvolvemento da actividade ou
ben instruir os correspondentes expedientes para determinar a prevalencia da utilidade
publica ou o interese social do proxecto respecto dos intereses publicos ou sociais corres-
pondentes as clasificacions destes dous montes.

Respecto as afeccions ao monte vecifial en man comun Do Gato, de Pena Branca e
Pena Fondoira, da Cantarela, Penas Boas e Penas do Castelo, é necesario lembrar que se
trata de terreos que forman parte dun ben indivisible, inalienable, imprescritible e inembar-
gable. De acordo co artigo 6 da Lei 13/1989, de montes vecifiais en man comun, no caso
de que sexa necesario expropiar estes terreos seria preciso declarar previamente a preva-
lencia da utilidade publica ou interese social do novo equipamento e infraestruturas fronte
ao interese do propio monte vecifial. A empresa promotora e a comunidade propietaria do
monte vecifial poden asinar de comun acordo un acto de disposicion (cesién, ocupacion ou
dereito de superficie) que non obrigue a expropiacion das superficies afectadas.

Como consecuencia da aplicaciéon da normativa relativa aos proxectos sectoriais de
incidencia supramunicipal, no proxecto proponse unha modificaciéon dos planeamentos
municipais dos concellos afectados polo parque. De acordo coa modificacion proposta, re-
flectida nos planos 4.2.1, 4.2.2 e 4.2.3, procederia declarar as superficies afectadas polos
aeroxeradores e polos camifios do parque edlico como solo rustico de especial proteccion
de infraestruturas. O Servizo de Montes lembra que, neste tipo de proxectos, dentro das
superficies de vocacion forestal e, especialmente, dos montes do Catalogo de montes de
utilidade publica e dos vecifiais en man comun, convén sempre superpofier a nova clasi-
ficacion a de proteccion forestal de xeito que, en cada caso, prevalezan as condiciéns de
uso mais restritivas dentro das correspondentes as duas clasificacions, e que os montes
conserven integramente a clasificacién que incide na conservacion dos seus valores fores-
tais. Ademais, este servizo considera que para estes proxectos o cambio de clasificacion
deberia limitarse as superficies de afeccién directa dos aeroxeradores e vias, co obxecto
de non perder potencial para a producion forestal nos arredores.

Arredor do aeroxerador e das demais estruturas do proxecto deberase cumprir a norma-
tiva de prevencion de incendios forestais.

f) En relacién coa afecciéon a paisaxe, no expediente constan informes do Instituto de
Estudos do Territorio do 14.12.2020 en que se indica que o proxecto incorpora un EIlIP,
cuxo contido se axusta formalmente ao disposto no artigo 11.2 da Lei 7/2008, do 7 de xu-
llo, de proteccion da paisaxe de Galicia, e nos artigos 25 e seguintes do Regulamento da
Lei 7/2008.

Os principais impactos sobre a paisaxe derivan da apertura de novos camifios de acce-
SO entre as maquinas, que alteraran a topografia das ladeiras e afectaran os afloramentos
rochosos presentes nestes montes, e da proximidade dos aeroxeradores aos nucleos de
poboacién, a autovia A-6 e a estrada nacional N-VI, o que, sumado as dimensions que
acadan as infraestruturas nestas zonas elevadas e aos efectos acumulativos dos outros
parques en tramitacion, provoca unha certa incidencia visual na contorna.

As medidas de integracion paisaxistica previstas poden considerarse, en xeral, adecua-
das para reducir ou mitigar os impactos do proxecto, ben que para asegurar unha mellor
integracion paisaxistica recoméndanse adoptar unha serie de criterios e recomendacions.

g) En relacién coa afeccién ao patrimonio cultural, a Direccion Xeral de Cultural emitiu
0 10.8.2022 un informe favorable, debéndose ter en conta unha serie de consideracions e
condiciéns con respecto ao control e seguimento arqueoldxico das obras.

h) Respecto s alegacions sobre a falta de informacién ambiental, de difusion e clarida-
de da informacioén publica, nos antecedentes de feito recollense as diferentes publicacions
do acordo da Xefatura Territorial da Conselleria de Economia, Empresa e Innovacion da
Corufa polo que se somete a informacién publica a solicitude de autorizacién administrati-
va previa, a declaracion de utilidade publica, en concreto, a necesidade de urxente ocupa-
cion que iso implica, a autorizacion administrativa de construcion, o proxecto sectorial de
incidencia supramunicipal e o estudo de impacto ambiental do proxecto do parque edlico
Felga nos concellos de Aranga, Coirés e Oza-Cesuras (A Coruna) (expediente IN408A
2017/19).

Asi mesmo, o dito acordo e a documentacién obxecto da informacion publica estiveron
a disposicion de todas aquelas persoas interesadas nos concellos de Coirés, Oza-Cesuras
e Aranga, na Xefatura Territorial da Corufia da Conselleria de Medio Ambiente, Territorio e

Vivenda e na Xefatura Territorial da Corufia da Vicepresidencia Primeira e Conselleria de
Economia, Industria e Innovacion.

No que respecta a participacion do publico no procedemento de avaliacion ambiental,
compre sinalar que a normativa que rexeu este procedemento incorpora as disposiciéns
previstas no Convenio Aarhus sobre participacion publica, polo que os dereitos que nel se
establecen queda debidamente garantidos.

i) No caso de afectar captaciéns ou instalaciéns de subministracién de auga, a promo-
tora debera repoier os servizos existentes.

j) No que respecta as alegaciéns de caracter urbanistico, estas seran tidas en conta
para a emision do informe a que fai referencia o artigo 40.1 da Lei 8/2009, do 22 de de-
cembro, en relacién co proxecto sectorial do parque edlico. En todo caso, o proxecto que
se aproba mediante este acordo conta co informe da Direccion Xeral de Ordenacion do
Territorio e Urbanismo, como se recolle nos antecedentes de feito.

k) No que respecta as distancias a nucleos de poboacion, no informe da Direccién Xeral
de Ordenacion do Territorio e Urbanismo do 25.6.2020, recdllese que «revisado o planea-
mento vixente nos concellos afectados (Plan xeral de ordenacion municipal de Coirds apro-
bado definitivamente o 19.9.2002, Plan xeral de ordenacion municipal de Oza dos Rios
aprobado definitivamente o 29.10.2001, normas subsidiarias do planeamento municipal
de Cesuras aprobadas definitivamente o 3.3.1997 e Plan xeral de ordenacién municipal de
Aranga aprobado definitivamente o0 16.12.2013) e as coordenadas UTM ETRS 89 fuso 29
recollidas no numero 2.1.1 da memoria, comprobouse que as posicions dos 5 aeroxenera-
dores cumpren a distancia minima de 500 m a nucleos de poboacion regulada no punto 3.1
do PSEGA respecto das delimitaciéns dos nucleos rurais, solo urbano e solo urbanizable».

I) O interese autondmico do proxecto xustificase por constituir un desenvolvemento do
Plan edlico de Galicia, co que a importancia e efectos do proxecto transcenden claramente
0 ambito municipal.

Os parques edlicos son unha das principais fontes de xeracion de enerxia limpa e, polo
tanto, parte fundamental da loita contra o cambio climatico e a descarbonizacién, con van-
taxes na proteccion do ambiente, a saude e a economia.

m) En canto aos réximes do solo aplicable, o artigo 34.4 da Lei 2/2016 do solo de Galicia
non pretende excluir un uso ou outro, sendn permitir a aplicacién complementaria destes
réximes.

n) En canto a afeccion a terreos adscritos a PAC, s6 quedarian excluidos do dereito para
recibir axudas da PAC aqueles terreos en que efectivamente se atopen instaladas as in-
fraestruturas do parque edlico, da lina de evacuacion e nas zonas en que haxa servidumes
dalgun tipo. A posible perda de renda debera ser compensada polo promotor, de acordo
coa Lei de expropiacion forzosa, con independencia do valor dos terreos afectados.

i) En relacion coa titularidade e caracteristicas dos bens e dereitos afectados, tomouse
razon de todas as manifestacions e documentos presentados polas persoas interesadas.
Non obstante, corresponde a fase de levantamento de actas previas a determinacion efec-
tiva da titularidade dos bens e dereitos afectados e das sUas caracteristicas (localizacion,
extension, tipo de aproveitamento...), asi como das afeccidns reais do proxecto sobre eles.

0) En relacion coa suposta ausencia de estudo de potencial edlico, o anexo 3 do proxec-
to de execucioén do parque edlico contén un estudo do potencial edlico da zona de implan-
tacion.

p) A utilidade publica das instalaciéns de xeracién eléctrica vén declarada no artigo 54
da Lei 24/2013, do 26 de decembro, do sector eléctrico; a dita declaracién serao para os
efectos de expropiacion forzosa dos bens e dereitos necesarios para o seu establecemento
e da imposicién e exercicio da servidume de paso.

q) En relacién cos prexuizos xerados polo proxecto sobre explotacidéns agricolas, gan-
deiras, forestais e madeireiras, hai que indicar que non estan previstas afecciéons aos
usos actuais mais alé das propias zonas de implantacion das infraestruturas definidas no
proxecto de execucion.

r) En todo caso, no que respecta as compensacions polas afeccions xeradas polo
proxecto, sé no caso de que non se chegase a un acordo entre a promotora edlico e os
afectados durante o procedemento expropiador, fixaranse as compensacions correspon-
dentes de acordo coa lexislacién aplicable.

s) No que respecta a validez e aplicacién do Plan sectorial edlico de Galicia, cémpre
sublifiar que este segue vixente e resulta plenamente aplicable. A Lei 8/2009, do 22 de

decembro, ampara a plena vixencia e aplicabilidade do plan preexistente mentres non se
aprobe 0 novo previsto, ao establecer na sua disposicion transitoria terceira que «en canto
non se aprobe un novo plan sectorial eélico de Galicia entenderase aplicable o actualmente
vixente en todo aquilo que non se opofia ao establecido nesta lei».

A marxe do anterior, cémpre lembrar que na tramitacion de cada procedemento de
autorizacion de parques edlicos a Administracion observa a normativa ambiental en vigor,
incorporando aos expedientes os informes e actuacions legalmente exixibles.

t) Asi mesmo, en relacion coa necesidade de someter o Plan sectorial edlico de Galicia
ao tramite de avaliacion ambiental estratéxica, compre manifestar que este plan foi apro-
bado definitivamente polo Consello da Xunta de Galicia o 1 de outubro de 1997, e o acordo
publicouse no DOG do 15.12.1997.

Posteriormente, publicouse no DOG do 3.1.2003 o acordo do Consello da Xunta de Ga-
licia, do 5.12.2002, polo que se aproba definitivamente a modificacién do proxecto sectorial
de incidencia supramunicipal do Plan edlico de Galicia.

u) En ambos os casos cumpriuse co disposto no procedemento de aprobacion, segundo
o establecido na Lei 10/1995, do 23 de novembro, de ordenacién do territorio de Galicia, e
no Decreto 80/2000, do 23 de marzo, polo que se regulan os plans e proxectos sectoriais
de incidencia supramunicipal.

Compre ter en conta que, coa aprobacion da primeira lei de avaliacion ambiental estra-
téxica, Lei 9/2006, do 28 de abril, sobre avaliacion dos efectos de determinados plans e
programas no ambiente, todos os plans tramitados polas administracions publicas deben
someterse a avaliacion ambiental. Non obstante, a propia lei recollia unha moratoria para
os plans que estaban nese ano nun estado moi avanzado de tramitacion. Logo, este pro-
cedemento ambiental soamente obriga os plans que iniciaron a sua tramitacion a partir do
ano 2006 e non pode aplicarse con efectos retroactivos.

v) Respecto da saturaciéon na capacidade de acollida de enerxia eléctrica en Galicia, asi
como a solicitude de moratoria na autorizacion de parques, hai que expofier que recente-
mente a Lei 18/2021, do 27 de decembro, de medidas fiscais e administrativas, incorpo-
rou unha nova disposicion adicional sexta a Lei 8/2009, do 22 de decembro, dedicada a
planificacion de novas solicitudes de parques edlicos nos seguintes termos: atendendo ao
numero dos proxectos de parques edlicos admitidos e actualmente en tramitacion e a cifra
de MW prevista nestes proxectos, e co obxecto de procurar unha ordenacion racional do

sector, durante o prazo de 18 meses desde a entrada en vigor da Lei 18/2021, do 27 de de-
cembro, de medidas fiscais e administrativas, non se admitiran a tramite novas solicitudes
de parques eolicosy.

No caso de alegacions presentadas con posterioridade a DIA, inadmitense, de con-
formidade co artigo 23 da Lei 21/2013, do 9 de decembro, de avaliacién ambiental, por
presentarse féra dos prazos de informacion publica e consultas regulados nos artigos 21
e 22 da dita lei.

No caso de escritos recibidos de oposicion a DIA, segundo o disposto no artigo 41 da
Lei 21/2013, do 9 de decembro, de avaliacién ambiental, a declaracion de impacto am-
biental non sera obxecto de recurso sen prexuizo dos que, se é o caso, procedan en via
administrativa e xudicial fronte ao acto polo que se autoriza o proxecto.

Cuarto. A seguir recdllese a informacion exixida nas letras a) e b) do artigo 42.2 da
Lei 21/2013, do 9 de decembro, de avaliacién ambiental, a respecto da DIA das instala-
cions do parque edlico Felga, formulada polo érgano ambiental 0 4.11.2022 (a que se fai
referencia nos antecedentes de feito):

a) O 6rgano ambiental resolveu: «Formular a declaracion de impacto ambiental do par-
que edlico Felga, considerando que o proxecto é ambientalmente viable sempre que se
cumpra, ademais do recollido no estudo de impacto ambiental e na restante documenta-
cion avaliada, o condicionado que figura ao longo deste documento, tendo en conta que no
caso de que exista contradicion entre eles, prevalecera o disposto nesta DIA».

b) A DIA que nos ocupa refirese as instalaciéons do parque edlico Felga. Nos seus nume-
ros 4 e 5 recollense as condiciéns que complementan, matizan ou sublifian as incluidas no
EslA e a restante documentacion avaliada, distribuidas nos seguintes ambitos:

4. Condicidons ambientais.

4.1. Condiciéns particulares.
4.2. Condicions xerais.

4.2.1. Proteccién da atmosfera.

4.2.2. Proteccién das augas e leitos fluviais.

4.2.3. Proteccion do solo e infraestruturas.
4.2.4. Xestion de residuos.
4.2.5. Proteccion da fauna, vexetacion e habitats naturais.
4.2.6. Integracion paisaxistica e restauracion.
4.3. Outras condicions.
5. Programa de vixilancia e seguimento ambiental.
5.1. Aspectos xerais.
5.2. Aspectos especificos.
5.3. Informes do programa de vixilancia.
De acordo con todo o que antecede,
RESOLVO:

Primeiro. Outorgar autorizacién administrativa previa as instalaciéons do parque edlico
Felga, sito nos concellos de Aranga, Coirés e Oza-Cesuras (A Coruna), promovido por
Greenalia Wind Power, S.L.U., para unha potencia de 20,8 MW.

Segundo. Outorgar autorizacion administrativa de construcién ao proxecto de execu-
cion das instalacions do parque edlico Felga, denominado Proxecto de execucion do par-
que edlico Felga, nos termos municipais de Aranga, Coirdés e Oza-Cesuras (A Corufia).
Febreiro 2023, asinado o0 23.3.2023 pola enxefeira de minas Maria Moreno Martinez (co-
lexiada numero 3.229 do Colexio Oficial de Enxefieiros de Minas do Noroeste).

As caracteristicas principais recollidas no proxecto son as seguintes:

* Promotora: Greenalia Wind Power, S.L.U.
» Denominacién: parque edlico Felga.
» Potencia instalada: 20,8 MW.

 Potencia autorizada/evacuable: 20,8 MW.

* Producién neta: 64.680 MWh/ano.
* Horas equivalentes netas: 3.110 h.
+ Concellos afectados: Aranga, Coirés e Oza-Cesuras (A Coruia).

* Orzamento de execucion material: 15.140.379,46 euros.

» Coordenadas perimétricas da poligonal do parque edlico as cales se circunscriben as

autorizacions:
Vértice Coordenadas UTM (fuso 29 ETRS89)
poligonal X Y
1 571.152 4.787.000
2 571.426 4.786.782
3 571.119 4.786.360
4 571.893 4.785.342
5 572.098 4.784.505
6 571.434 4.784.505
7 570.375 4.785.595
8 570.292 4.786.173
9 570.298 4.786.543

» Coordenadas dos aeroxeradores do parque edlico:

Coordenadas UTM (fuso 29 ETRS89)
Aeroxerador Concello
X Y
AE 01 570.621 4.785.925 Coirds
AE 02 571.201 4.785.829 Coirds
AE 03 571.313 4.785.488 Coirds
AE 04 571.516 4,785.202 Coirds

» Coordenadas do centro de seccionamento e control do parque edlico:

Coordenadas UTM (fuso 29 ETRS89)
Elemento
X Y
Centro de seccionamento e control 571.449 4.785.161

+ Caracteristicas técnicas principais das instalacions eléctricas de producién, interco-
nexion e transformacion:

— 4 aeroxeradores, modelo Siemens Gamesa 145 de 5,2 MW de potencia, 127,5 m
de altura de buxa e 145 m de diametro de rotor e cos seus correspondentes centros de
transformacién montados en goéndola con potencia unitaria de 5.500 kVA de relacion de
transformacion de 0,69/30 kV, montados sobre torre tubular de aceiro cénica e coas suas
correspondentes aparellaxes de seccionamento, manobra e proteccion.

— Rede eléctrica soterrada a 30 kV composta por:

* 2 circuitos colectores constituidos por cables unipolares tipo RHZ1-OL 18/30 kV (Al)
3x(1% 240) mm?2: circuito 1, de 2.524 m de lonxitude, entre os centros de transforma-
cion dos aeroxeradores 01, 02 e 03 ata o centro de control e seccionamento/colector
do parque edlico; circuito 2, de 141 m, que une o aeroxerador 04 e o centro de control
e seccionamento/colector do parque edlico.

* 1 circuito de saida de 640 m de lonxitude constituido por cables unipolares tipo
RHZ1-OL 18/30 kV (Al) 3%(1x 630) mm?, con orixe no centro colector proxectado e fi-
nal na SET Gato, proxectada no expediente do parque edlico Gato (IN408A 2017/04,
en fase de tramitacion).

— Centro de control e seccionamento/colector en envolvente prefabricada que contera
un trafo para servizos auxiliares de 50 kVA e 6 celas coa seguinte configuracién: cela pro-
teccién servizos auxiliares, cela de entrada (circuito 1), cela de entrada (circuito 2), cela de
entrada (reserva), cela de proteccién xeral e cela de medida e saida de evacuacion.

— Rede de terras xeral con condutor Cu-50 mm?, de xeito que as instalaciéns electrome-
canicas e centro de control/colector do parque edlico forman un conxunto equipotencial.

A presente autorizacion axustarase ao cumprimento das seguintes condiciéns:

1. Consonte o disposto no artigo 4 do Decreto 455/1996, do 7 de novembro, de fianzas
en materia ambiental, a promotora (Greenalia Wind Power, S.L.U.) constituira, con caracter
previo ao inicio das obras, unha fianza para garantir o cumprimento do deber de restaurar
os terreos ocupados polo parque edlico na fase de obras. O importe da fianza fixase, por
proposta do 6rgano ambiental, en 118.624,67 euros.

A dita fianza depositarase na Caixa Xeral de Depdsitos da Conselleria de Facenda da
Xunta de Galicia, en calquera das formas sinaladas no artigo 11.3 do Decreto 1775/1967,
do 22 de xullo, sobre réxime de instalacién, ampliacién e traslado de industrias. A sua
devolucion efectuarase de acordo co establecido no artigo 6 do Decreto 455/1996, do 7
de novembro, unha vez depositada a fianza para garantir o deber de restaurar os terreos
ocupados na fase de desmantelamento, cuxo importe se fixa en 158.166,22 euros, por
proposta do 6rgano ambiental.

2. Para a inscricidon da instalacién no Rexistro Autonémico creado pola Orde da Con-
selleria de Industria e Comercio do 5 de xufio de 1995 (DOG num. 135, do 14 de xullo), a
promotora efectuara a correspondente solicitude, de acordo co procedemento regulamen-
tariamente establecido.

3. A instalacion adaptarase ao procedemento de captacién e procesamento de datos
de producién de enerxia eléctrica de Galicia regulado pola Orde da Conselleria de Inno-
vacion e Industria, do 23 de xaneiro de 2009, pola que se establece o procedemento para
a captaciéon e procesamento dos datos de producidn enerxética das instalaciéns acollidas
ao réxime especial de producion de enerxia eléctrica na Comunidade Auténoma de Galicia
(DOG num. 37, do 23 de febreiro).

4. Con anterioridade ao prazo dun mes do inicio das obras, a promotora debera presen-
tar ante a esta direccién xeral o Plan de vixilancia e seguimento ambiental, de acordo coas
consideracions establecidas no punto 5 da DIA.

5. De acordo co condicionado recollido na DIA, a promotora debera contar, con caracter
previo ao inicio das obras do parque edlico, con informes favorables da Direccion Xeral de
Patrimonio Natural, Augas de Galicia e Instituto de Estudos do Territorio.

6. Conxuntamente coa solicitude de autorizacion de explotacion das instalacions, a pro-
motora debera presentar ante a xefatura territorial un certificado de final de obra, subscrito
por técnico facultativo competente, en que conste que a instalacion se realizou de acordo
coas especificacions contidas no proxecto de execuciéon que se aproba mediante esta re-
solucidn, asi como coas prescricions da regulamentacién técnica aplicable & materia, de
acordo co artigo 132 do Real decreto 1955/2000, do 1 de decembro, polo que se regulan as
actividades de transporte, distribucion, comercializacion, subministracién e procedementos
de autorizacion de instalacions de enerxia eléctrica.

Asi mesmo, debera presentar ante esta direccidén xeral un plano as built e outro plano
cartografico en formato shape das instalacidéns do parque edlico.

7. Unha vez construidas as instalaciéns autorizadas, e con caracter previo a sua posta
en servizo, a xefatura territorial inspeccionara a totalidade das obras e montaxes efectua-
das e verificara o cumprimento das condiciéns establecidas nesta resolucion e as demais
que sexan de aplicacion.

8. De conformidade co artigo 34.2 da Lei 8/2009, a promotora dispora dun prazo de
tres anos, contados desde a notificacion da autorizacion administrativa de construcion,
para solicitar a correspondente autorizacion de explotacion. En caso de incumprimento,
podera producirse a revogacion das mencionadas autorizacions nos termos establecidos
no artigo 53.10 da Lei 24/2013, do 26 de decembro, do sector eléctrico, ou norma que a
substitua.

9. O parque edlico debera cumprir cos requisitos que se recollan nos procedementos de
operacién aprobados polo Ministerio para la Transicion Ecoléxica e o Reto Demografico,
que lle resulten de aplicacion.

10. A promotora debera dar cumprimento a todas as condicions establecidas na DIA, asi
como as establecidas no correspondente programa de vixilancia e seguimento ambiental.

11. En canto aos bens e dereitos afectados por este parque edlico e adscritos as distin-
tas administracions, organismos ou empresas de servizo publico ou de servizos de interese
xeral, a promotora cumprira cos condicionados e informes emitidos por estes, para os cales
mostrou a sua conformidade.

No caso de que se manifestasen perturbacions ou interferencias nos servizos de tele-
comunicacions legalmente autorizados, directamente atribuibles as instalaciéns do parque
edlico, a promotora debera adoptar as medidas necesarias para restablecer as condicions
previas de calidade dos servizos afectados e para eliminar calquera posible afectacion a
estes.

Asi mesmo, con caracter previo ao inicio das obras, a promotora debera presentar ante
esta direccién xeral a autorizacion da Axencia Estatal de Seguridade Aérea (AESA) para
a configuracion final do parque edlico, recollida no proxecto de execucion obxecto desta
resolucion.

12. De acordo co establecido no artigo 53.10 da Lei 24/2013, do 26 de decembro, do
sector eléctrico, o incumprimento das condicidns e requisitos establecidos nas autoriza-

cions ou a variacion substancial dos presupostos que determinaron o seu outorgamento
poderan dar lugar a revogacién das autorizacions, logo de audiencia do interesado.

13. Esta autorizacion outérgase sen prexuizo de terceiros e independentemente das
autorizacions, licenzas ou permisos de competencia municipal, provincial ou outros condi-
cionados técnicos de organismos ou empresas de servizo publico ou servizos de interese
xeral afectados, necesarios para a realizacion das obras das instalacidéns autorizadas.

14. Esta resolucion publicarase no Diario Oficial de Galicia de acordo co establecido no
artigo 34.3 da Lei 8/2009.

Contra a presente resolucion, que non é definitiva en via administrativa, poderase inter-
pofier recurso de alzada ante o vicepresidente primeiro e conselleiro de Economia, Indus-
tria e Innovacién da Xunta de Galicia, no prazo dun mes contado a partir do dia seguinte
ao da sua notificacion ou publicacién, de acordo co disposto nos artigos 121 e 122 da
Lei 39/2015, do 1 de outubro, do procedemento administrativo comun das administraciéns
publicas, sen prexuizo de que os interesados poidan interpofier calquera outro recurso que
consideren pertinente.

Santiago de Compostela, 24 de abril de 2023

Pablo Fernandez Vila
Director xeral de Planificacion Enerxética e Recursos Naturais

